
ᑭᒃᑯᑐᐃᓐᓇᕐᓄᑦ ᑐᕌᖓᔪᑦ ᖃᐅᔨᓴᕐᓂᐅᑉ ᓇᓗᓇᐃᖅᑕᐅᓂᖏᑦ: 

 
ᖃᐅᔨᓴᕐᓂᐅᑉ ᑕᐃᔭᐅᓂᖓ: 
ᓄᓇᕐᔪᐊᑉ ᑲᔾᔨᓂ ᐅᑭᐅᖅᑕᖅᑐᒥ ᖃᐅᔨᓴᕐᓂᖅ (CASE 12) ᐊᐅᓱᐃᑦᑑᑉ ᕿᑭᖅᑖᓗᐊᓂ (Vendom Fiord) 
 
ᖃᐅᔨᓴᖅᑎᐅᑉ ᐊᑎᖓ ᐊᒻᒪ ᐃᖅᑲᓇᐃᔭᕐᕕᖓ: 
ᑳᔅᑕᓐ ᐱᑉᔮᓐ 
ᔮᒪᓂᒥ ᓄᓇᒥᒃ ᐊᒻᒪ ᓄᓇᓯᐅᑕᓂᒃ ᖃᐅᔨᓴᖅᑏ (BGR), ᕼᐋᓇᐅᕙ, ᔮᒪᓂ 
 
ᖃᐅᔨᓴᕐᓂᐅᑉ ᓇᒦᓐᓂᖓ: 
ᓄᓇᖓ ᐊᑯᓐᓂᖓᓂ ᓯᐱᓕᑦ ᑕᓯᖓᑕ (Split Lake) ᐊᒻᒪ ᓯᑐᕌᑦᑯᓇ ᑲᖏᖅᑐᖓᑕ, (Strathcona Fiord) 
ᐊᐅᓱᐃᑦᑑᑉ ᕿᑭᖅᑖᓗᐊᓂ 
 
ᖃᖓ:  
ᐋᒡᒋᓯ 1-ᒥᑦ 31-ᒧᑦ 2011-ᒥ 
 
ᖃᐅᔨᓴᖅᑕᐅᔪᒪᔫᑉ ᓇᓗᓇᐃᖅᑕᐅᓂᖓ: 
ᖃᐅᔨᓴᕈᒪᔭᕗᑦ ᓄᓇᖓ ᖁᐱᓯᒪᓂᖃᕐᒪᑦ ᓄᓇᐅᑉ ᐃᑭᖓᓅᖓᔪᒥᒃ ᑐᓄᕕᒃ ᐅᐊᓐᓇᒥᑦ ᓂᒋᖅ ᑲᓇᖕᓇᒧᑦ 
ᓴᓐᓂᖓᓪᓗᓂ (ᖃᓪᓗᓈᑎᑐᑦ ᑕᐃᔭᐅᔪᖅ Vendom Fiord Fault Zone-ᒥᒃ) ᖁᓚᐃᔾᔪᑕᐅᔪᕕᓂᐅᓪᓗᓂ 
ᓄᓇᕐᔪᐊᑉ ᑲᔾᔨᖓᑕ ᑕᕆᐅᖓᓂᒃ ᐊᒻᒪ ᐊᐅᓱᐃᑦᑑᑉ ᕿᑭᖅᑕᕐᔪᐊᖓᑕ ᐊᒻᒪ ᐊᑯᑭᑦᑑᑉ ᓄᓇᖓᑕ ᐊᐅᓚᓂᖏᓐᓄᑦ 
ᐊᑕᓪᓗᓂ 65-ᓂᑦ 35-ᓄᑦ ᒥᓕᐊᓐ ᐊᕐᕌᒍᑦ ᐊᓂᒍᖅᓯᒪᓕᖅᑎᓪᓗᒋᑦ. ᑳᓕᕗᐊᓐᔭᐅᑉ ᓵᓐ ᐊᓐᑐᕋᐃᐊᔅ ᓄᓇᖓᑕ 
ᖁᐱᓯᒪᓂᖓᑎᑐᑦ (San Andreas Fault) ᐊᑯᓐᓂᖓᓃᑉᐳᖅ ᑕᑉᐹᓂ ᖁᐱᓯᒪᕐᓂᕐᔪᐊᕌᓗᒃ ᓄᓈᒃ ᒪᕐᕉᒃ 
ᖃᐅᔨᒪᔾᔪᑎᒋᔭᒃᓴᐅᓪᓗᓂᓗ ᓄᓇᐅᑉ ᐅᔪᒃᓯᔾᔭᓐᓂᐊᕐᓂᖏᓐᓂᒃ ᐊᒻᒪ ᐃᑯᒫᓘᑉ ᓱᐱᔪᓐᓇᕐᓂᖓᓂᒃ. 
 
ᓴᓐᓂᖓᓂᖓ ᑕᑉᐱᑦᓱᒪ ᖁᐱᓯᒪᓂᐊᓘᑉ (ᓂᒋᖅᐸᓯᖕᒥᑦ ᑐᓄᕕᐊᓄᑦ) 50km-ᒥᒃ ᑕᑭᓂᖃᕐᓗᓂ ᖃᐅᔨᒪᓇᖅᐳᖅ 
ᑲᓇᖕᓇᒧᑦ ᑎᓱᕙᓪᓕᐊᓂᖓᓂᒃ ᑖᑉᓱᒪ ᖁᐱᓯᒪᓂᐊᓘᑉ ᑭᐳᒃᑎᓯᒪᖔᕐᓗᓂᓗ ᐅᐊᓐᓇᒧᑦ ᑎᓱᕙᓪᓕᐊᓂᖓᓂᒃ 
ᖁᐱᓯᒪᓂᖓᑕ ᐅᐃᒡᒋᓄ (Wegener Fault) ᐊᑯᓐᓂᖓᓃᑦᑑᑉ ᐊᑯᑭᑦᑑᑉ ᓄᓇᖓᑕ ᐊᒻᒪ ᐊᐅᓱᐃᑦᑑᑉ 
ᕿᑭᖅᑕᖓᑕ. ᑕᒪᓐᓇ Vendom Fiord ᖁᐱᓯᒪᓂᐊᓗᐊ ᐊᕕᑉᐸᓪᓕᐊᑎᑦᑎᕗᖅ ᐊᐅᓱᐃᑦᑑᑉ ᕿᑭᖅᑖᓗᖓᑕ 
ᓯᕐᒥᖓᓂᒃ (Prince of Wales Ice-field) ᑲᓇᖕᓇᖓᓂᑦ ᐊᒻᒪ ᐃᒧᓪᓕᖅᐸᓪᓕᐊᓪᓗᓂ ᐅᐊᓕᓂᖓᓂ. ᒫᓐᓇᒧᑦ 
ᑎᑭᑦᑐᒍ, ᖃᓄᑎᒋ ᑕᒪᓐᓇ ᓱᒃᑲᓕᑎᒋᖕᒪᖔᑦ ᓄᓇᐅᑉ ᐊᐅᓚᓂᖓ ᐃᒧᓪᓕᖅᐸᓪᓕᐊᓂᖓᑕ 
ᑐᑭᓯᔭᐅᑦᑎᐊᖅᓯᒪᓐᖏᓚᖅ ᓱᓕ. ᓇᓂᓯᕕᐅᓚᐅᕐᓂᖓ ᐃᒧᓪᓕᖅᐸᓪᓕᐊᓂᕆᓯᒪᔭᖓᓂᒃ ᐊᒻᒪ ᓄᓇᐅᑉ ᐃᑭᖓᓂᑦ 
ᐃᑯᒪᒧᑦ ᓱᐱᕕᐅᓂᕐᒥᑦ ᑲᕐᖓᕐᓂᕕᓂᖏᓐᓂᒃ ᓯᑎᓐᑯᓪ ᑲᖏᖅᑐᖓᑕ (Stenkul Fiord) ᐊᒻᒪ ᓯᐱᓕᑦ ᑕᓯᖓᓂᑦ 
(Split Lake) ᖃᐅᔨᕚᓪᓕᕈᑕᐅᔪᓐᓇᕐᓂᐊᖅᐳᖅ ᖃᖓ ᐊᐅᓚᔾᔭᓚᐅᕐᓂᕐᒪᖔᖅ ᑕᐅᕙᓐᓇ ᖁᐱᓯᒪᓂᕐᔪᐊᕌᓗᒃ. 
 
ᑕᒪᓐᓇ ᐸᕐᓇᒍᑕᐅᓯᒪᔪᖅ ᖃᐅᔨᓴᕐᓂᐅᓂᐊᖅᑐᖅ ᓄᓇᕐᔪᐊᑉ ᑲᔾᔨᓂ ᐅᑭᐅᖅᑕᖅᑐᒥ ᖃᐅᔨᓴᕐᓂᖅ (CASE 12)−ᒥ 
ᖃᐅᔨᓇᓱᓗᐊᕐᓂᐅᓂᐊᖅᐳᖅ ᐅᑯᓂᖓ: ᐃ) ᖃᖓᑕᓲᒃᑯᑦ ᓄᓇᕐᔪᐊᑉ ᓂᐱᖅᑲᕐᓇᖓᓂᒃ ᓄᓇᓐᖑᐊᓕᐅᕆᓂᖅ, ᐅ) 
ᓄᓇᐅᑉ ᐃᑭᖓᑕ ᖃᓄᐃᓕᖓᓂᖓᓂᒃ ᖃᐅᔨᓴᕐᓂᖅ ᐊᒻᒪ ᐊ) ᑕᓯᐅᑉ ᐃᖅᑲᖓᑕ ᒪᕐᕋᖓᓂᒃ ᖃᐅᔨᓴᕐᓂᖅ ᐊᒻᒪ 
ᐅᐊᑦᑎᐊᕈᐊᓗᒃ ᐱᕈᖅᑐᕕᓂᕐᓂᒃ ᖃᐅᔨᓴᕐᓂᖅ. 
 
ᖃᐅᔨᓴᕈᑕᐅᓂᐊᖅᑐᑦ: 
ᐅᔭᕋᖕᓂᒃ ᖃᐅᔨᓴᖅᑏᑦ ᐅᑯᓂᖓ ᐱᓕᕆᓂᐊᖅᐳᑦ: 

- ᐆᒃᑐᕋᕐᓂᖅ ᖁᓛᓂᑦ ᐃᑭᖓᓄᑦ ᓄᓇᐅᑉ ᐅᔭᕋᖓᑕ ᖃᓄᐃᓕᖓᓂᖓᓂᒃ ᖁᐱᓯᒪᓂᕐᒥᑦ ᐊᒻᒪ 
ᐊᕕᓯᒪᓂᖓᓂᒃ; 

- ᖃᐅᔨᓴᕐᓂᖅ ᖃᖓ ᑕᒪᓐᓇ ᖁᐱᕙᓪᓕᐊᓕᕐᓂᕐᒪᖔᑦ ᐊᒻᒪ ᐃᒧᓪᓕᖅᐸᓪᓕᐊᓕᕐᓂᕐᒪᖔᑦ ᑕᐅᕙᑉᓱᒪ ᓄᓇᖓ; 
- ᐆᒃᑐᕋᕐᓂᖅ ᐅᔭᕋᐅᑉ ᐃᔾᔪᓕᕇᖕᓂᖏᓐᓂᒃ ᐊᒻᒪ ᒪᕐᕋᐅᑉ ᐃᑭᕙᓪᓕᐊᓂᕕᓂᖏᓐᓂᒃ; 
- ᓄᐊᑦᑎᓂᖅ ᐅᐊᑦᑎᐊᕈᐊᓗᓂ ᐱᕈᖅᐸᓪᓕᐊᔪᕕᓂᕐᓂᒃ, ᑕᓯᐅᑉ ᐃᖅᑲᖓᓂᒃ ᒪᕐᕋᒥᒃ ᐊᒻᒪ ᒥᑭᑦᑐᓂᒃ 
ᕿᓐᖑᒻᒥᒐᕋᒃᓴᓂᒃ; 

ᖃᐅᔨᓴᕐᓂᐅᓂᐊᖅᑐᖅ ᓄᓇᕐᔪᐊᑉ ᓂᐱᖅᑲᕐᓇᖓᓂᒃ ᐱᓂᐊᖅᐳᖅ ᖃᐅᔨᓴᐅᑎᒃᑯᑦ ᓂᕕᖓᑖᒃᑯᑦ 100 ᐃᓯᒐᑦ 
ᑕᑭᓂᓕᒃᑯᑦ ᖁᓕᒥᒎᓕᒃᑯᑦ. ᑖᓐᓇ ᓂᐱᖅᑲᕐᓇᒥᒃ ᖃᐅᔨᓴᐅᑎ ᓇᓗᓇᐃᖅᓯᓲᖑᕗᖅ ᓄᓇᕐᔪᐊᑉ ᓂᐱᖅᑲᕐᓇᖓᑕ 
ᓴᓐᖏᓂᖓᓂᒃ ᐊᒻᒪ ᐊᒃᑐᐃᓂᕐᓘᑎᖃᔾᔮᓐᖏᓚᖅ ᐊᕙᑎᒥᒃ (ᓄᓇᕐᔪᐊᑉ ᓂᐱᖅᑲᕐᓇᖓᓂᒃ 
ᖃᐅᔨᓴᕐᓂᑐᐃᓐᓇᐅᓂᖓᓄᑦ). ᑕᒪᓐᓇ ᖃᐅᔨᓴᖅᑕᐅᓂᐊᖅᐳᖅ ᓄᓇᖓ ᐊᐅᔭᒃᑯᑦ ᐊᐅᓲᖑᓂᖓ ᐊᑦᑎᖕᓂᖓᓂ 



ᐊᒻᒪ ᖃᖅᑲᖏᓐᓄᑦ ᓯᕐᒥᐅᑉ ᑎᑭᓪᓗᒍ (Princes of Wales Ice-field). ᑕᐃᒫᒃ ᐱᓇᓱᖕᓂᐊᖅᐳᒍᑦ ᓄᓇᐅᑉ 
ᐃᑭᖓᑕ ᐊᕕᒃᑐᖅᓯᒪᓂᖓᓂᒃ ᐊᒻᒪ ᐅᔭᕋᐅᑉ ᐊᔾᔨᒌᓐᖏᓐᓂᖓᓂᒃ ᖃᐅᔨᓗᑕ ᐊᐅᔭᒃᑯᑦ ᐊᐅᓲᒥᑦ ᓯᕐᒥᐅᑉ 
ᐊᑖᓃᑦᑐᒧᑦ.  
 
ᖃᐅᔨᓴᕐᓂᕐᒥ ᖃᐅᔨᔭᐅᕙᓪᓕᐊᔪᑦ: 
ᔮᒪᓂᒥ ᓄᓇᒥᒃ ᐊᒻᒪ ᓄᓇᓯᐅᑕᓂᒃ ᖃᐅᔨᓴᖅᑏ (BGR) ᓄᓇᓕᖕᓄᑦ ᐱᖁᑎᒋᔭᐅᕗᖅ. ᑕᐃᒪᐃᓐᓂᖓᓄᑦ 
ᖃᐅᔨᓴᖅᑕᐅᔪᕕᓃᑦ, ᕿᒥᕐᕈᓇᒃᑕᐅᔪᕕᓃᓪᓗ ᐊᒻᒪ ᐅᓂᒃᑳᓕᐊᖑᔪᕕᓃᒃ ᑭᒃᑯᑐᐃᓐᓇᕐᓄᑦ 
ᐊᑐᐃᓐᓇᐅᑎᑕᐅᔭᕆᐊᖃᖅᐳᑦ. 
 
ᐅᓂᒃᑳᓕᐅᕐᓂᖅ: 
ᖃᐅᔨᓴᕐᓂᕐᒥᒃ ᐊᑐᖅᑕᐅᒐᔪᒃᑐᑦ ᒪᓕᒡᓗᒋᑦ, ᖃᐅᔨᓴᕐᓂᕐᒥᑦ, ᕿᒥᕐᕈᓇᖕᓂᕐᒥᑦ, ᐊᒻᒪ ᐅᓂᒃᑳᓕᐅᕐᓂᕐᒥᑦ ᐱᔪᕕᓃᑦ 
ᓴᖅᑭᑕᐅᓲᖑᕗᑦ ᐅᖃᓕᒫᒐᒃᑯᑦ ᖃᐅᔨᓴᖅᑎᓄᑦ. ᖃᐅᔨᓴᖅᑕᐅᔪᕕᓃᑦ ᓄᓇᐅᑉ ᐅᔭᕋᖓᓂᒃ ᐊᒻᒪ ᓄᓇᕐᔪᐊᑉ 
ᓂᐱᖅᑲᕐᓇᖓᓂᒃ ᓄᓇᓐᖑᐊᓕᐊᖑᓛᖅᐳᑦ. ᐊᒻᒪᑦᑕᐅᖅ, ᖃᐅᔨᕙᓪᓕᐊᔭᕗᑦ ᐅᓂᒃᑳᓕᐊᖑᖃᑦᑕᕐᓂᐊᕆᕗᑦ 
ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᓐᓄᑦ ᐊᒻᒪ ᓄᓇᕐᔪᐊᑉ ᑲᔾᔨᖓᓂᒃ ᖃᐅᔨᓴᕐᓂᕐᒧᑦ. 


